
Kalabhairava Stuti

કાલભૈરવસ્તુતિઃ

દેવા ઊચુઃ -
નમસ્તે કાલનાથાય નમસ્તે કાલરૂપિણે ।
નમો ભીમાય ચોગ્રાય નમસ્તે શૂલપાણયે॥ ૨૬૨॥
નમસ્તે કાલકણ્ઠાય નમસ્તે કાલભક્ષક ।
નમો દિગમ્બરાનન્ત નમઃ પરમપૂરુષ॥ ૨૬૩॥
નમો વિશ્વાત્મક શ્રીમન્ નમો વિશ્વૈકજીવન ।
નમસ્તેઽસ્તુ સહસ્રાક્ષ સહસ્રકર તે નમઃ॥ ૨૬૪॥
સહસ્રચરણામેય નમસ્તે ભૈરવપ્રભો ।
નમસ્તે રુદ્ર રુદ્રાત્મન્નમસ્તે રુદ્રસમ્ભવ॥ ૨૬૫॥
નમસ્તે શામ્ભવાનન્દ નમસ્તે ભૂતભાવન ।
નમસ્તે સર્વલોકેશ સર્વાધારામરાર્ચિત  ॥ ૨૬૬॥
નમસ્તે દિક્સ્વરૂપાય નમસ્તે ભૂસ્વરૂપિણે ।
નમસ્તે સૂર્યરૂપાય ચન્દ્રરૂપાય તે નમઃ॥ ૨૬૭॥
નમસ્તે ગ્રહરૂપાય રૂપાતીતાય તે નમઃ ।
નમઃ સકલકલ્યાણભાજનાયામૃતાત્મને॥ ૨૬૮॥
નમઃ પરમવીરાય નમઃ પરશુધારિણે ।
નમો ડમરુહસ્તાય નમઃ ખટ્વાઙ્ગધારિણે ॥ ૨૬૯॥
નમોઽનન્તગુણાધાર નમોઽનન્તસ્વરૂપિણે ।
નમો વિભૂતિકવચ વ્યોમકેશ નમોઽસ્તુતે॥ ૨૭૦॥
નમસ્ત્રિશૂલહસ્તાય નમસ્તે મુણ્ડમાલિને ।
નમઃ પ્રેતાસનાસીન જપાવર્ણ નમોઽતુ તે॥ ૨૭૧॥
નમો બ્રહ્મણ્યરૂપાય વિધિનાશકૃતે નમઃ ।

અશૈવશૈલવજ્રાય શિવદ્રોહિવિનાશક॥ ૨૭૨॥
શિવભક્તપ્રિય શ્રીમન્નમઃ શ્રીકાલભૈરવમ્ ।
શરણ્યમૂર્તે સર્વાત્મન્નમસ્તે ભક્તવત્સલ॥ ૨૭૩॥
શિવનેત્રાનલ શ્રીમન્નમસ્તે શિવપૂજક ।
નમો રક્તામ્બર શ્રીમન્નમસ્તે રક્તચન્દન॥ ૨૭૪॥
નમસ્તે રક્તકેશાય નમસ્તે રક્તબાહવે ।
નમસ્તે રક્તભાલાય નમો રક્તનખાય તે॥ ૨૭૫॥
નિર્વિકાર   નિરીહેશ નિરઞ્જન નિરાશ્રય ।
નિરુપદ્રવ નિર્દ્વન્દ્વ નિરામય નિરઞ્જન॥ ૨૭૬॥
વ્યાલોપવીતિન્નુગ્રાત્મન્મહાપ્રલયકારણ ।
અનેકસોમસૂર્યાગ્નિગણાકાર નમોઽસ્તુ તે॥ ૨૭૭॥
॥ ઇતિ શિવરહસ્યાન્તર્ગતે કાલભૈરવસ્તુતિઃ સમ્પૂર્ણા॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૧૧ । ૨૬૨-૨૭૭॥

- .. shrIshivarahasyam . ugrAkhyaH saptamAMshaH . adhyAyaH 11 . 262-277..

Notes:

Deva-s દેવાઃ collectively attempt to eulogize, pacify and appease the formidable

Kālābhairava કાલભૈરવ.

